
Shivaproktam Madhyarjunakshetramahimanuvarnanam

శివప్రోక్తం   మధ్యార్జునక్షేత్రమహిమానువర్ణనమ్  

(శివరహస్యాన్తర్గతే  ఉగ్రాఖ్యే )
శివః
మధ్యార్జునాభిధం  క్షేత్రమేకమస్తి  వరాననే ।
తత్ర సమ్పూజ్య మాం దేవా మునయశ్చ వసన్తి హి ॥ ౧॥
మధ్యార్జునేశం  యః పశ్యేన్నిశి భస్మవిభూషణః ।
సమర్చయేచ్చ భక్త్యా యః స ముక్తోభవతి ధ్రువమ్  ॥౨॥
అత్ర యః కృత్తికాయోగే కార్తిక్యాం యత్నపూర్వకమ్ ।
సమ్పూజయతి మాం భక్త్యా స ముక్తో భవతి ధ్రువమ్  ॥ ౩॥
తత్ర యత్నేన మద్భక్తం సువర్ణాభరణాదిభిః  ।
యః పూజయేత్స సంసారాన్ముక్తో భవతి సర్వథా ॥ ౪॥
అత్ర పాతార్ద్రసంయుక్త  సప్తమీ భానువాసరే ।
యోమాం సమర్చయేద్భక్త్యా స ముక్తో భవతి ధ్రువమ్  ॥ ౫॥
యస్తు కృష్ణలమాత్రం   వా సువర్ణం  భస్మధారిణే ।
దదాతి పరయా భక్త్యా స ముక్తో భవతి ధ్రువమ్  ॥౬॥
మధ్యార్జునే  తపస్తప్తం  బహుభిర్మునిభిః పురా ।
అవిముక్తమిదం ప్రాప్తం   ముక్త్యర్థం  కమలాననే ॥ ౭॥
సార్ధలక్షసహస్రాణాం   మునీనామూర్ధ్వరేతసామ్  ।
వాసస్థలమభూత్పూర్వం  శ్రీమధ్యార్జునకం   శివే ॥౮॥
॥ ఇతి శివరహస్యాన్తర్గతే  శివప్రోక్తం   మధ్యార్జునక్షేత్రమహిమానువర్ణనం    సమ్పూర్ణమ్  ॥
-॥ శ్రీశివరహస్యమ్  ।ఉగ్రాఖ్యః  సప్తమాంశః ।అధ్యాయః౨౭మధ్యార్జునమహిమానువర్ణనమ్ 
। ౧-౮॥
- .. shrIshivarahasyam . ugrAkhyaH saptamAMshaH . adhyAyaH 27madhyArjunamahimAnuvarNanam

శివప్రోక్తం   మధ్యార్జునక్షేత్రమహిమానువర్ణనమ్  

Notes:

Śiva శివ describes to Pārvatī పార్వతీ about the Madhyārjuna Śivakṣetra మధ్యార్జున
శివక్షేత్ర , and the merits of worshiping Him there during specific times like nighttime;

Kṛittikāyoga కృత్తికాయోగ during Kārtika month కార్తిక మాస and PātĀrdrasaṁyukta

BhānuSaptamīపాతార్ద్రసంయుక్త  భానుసప్తమీ.

